Transkript odgovora predsjednika Vlade Igora Lukšića, koji je zajedno sa  umjetnicom Marinom Abramović odgovarao na novinarska pitanja povodom prezentacije koncepta višenamjenskog centra MACCOC
                                                                           Cetinje, 30. septembar 2012. godine

Pitanje novinara: 

Danijela Lasica, dnevni list “Vijesti” - Možda nije pitanje za gospođu Marinu Abramović, već možda za premijera ili gradonačelnika Bogdanovića. Koliko sam razumjela premijera Lukšića, za realizaciju ovog projekta potrebno je 20 miliona eura. Da bismo imali ovaj projekat potreban je novac. Zanima me da li je dio novca pronađen, na koji način mislite da nađete novac, ustvari ko će investirati ovo?
Odgovor premijera:

Hvala na vašem pitanju, jer je moguće razjasniti neku dilemu ako očigledno postoji. Govorimo o dvije različite stvari - jedna je Projekat Cetinje grad kulture 2010-2015, koji smo pokrenuli prije dvije godine i koji vrijedi u cjelini 20 miliona eura. Dakle, kada govorimo o tom projektu, onda je to podrazumijevalo i investicije u Biljardi i investicije na Mauzoleju i investicije u čitavom nizu muzeja itd,itd. i dobar dio toga projekta je realizovan. Jedan od segmenata toga projekta jeste priprema za realizaciju ovog o čemu danas govorimo MACCOC-a, i to se odvija svojim tokom. Ono što je već gospođa Abramović kazala je suština. Nakon što budemo imali gotov Master plan, a na njemu se već radi, ja vjerujem već na proljeće iduće godine mi možemo imati Master plan koji će onda služiti kao osnova za promociju ovog projekta, i tada ćemo biti u prilici da iskoristimo brojne kontakte koji su već uspostavljeni. Tada se realizacija daljeg projekta zasniva na modelu javno - privatnog partnerstva. To podrazumijeva da je ovo, između ostalog jedna vrsta biznis zone, koja će koristiti sve beneficije koje su kako na državnom, tako i na nivou Cetinja već koncipirane i koje su počele da privlače investitore. Imamo ih nekoliko zemalja, kao što je predsjednik Prijestonice već kazao, neki od tih ljudi koji su zainteresovani za eventualno započinjanje proizvodnih djelatnosti su prisutni čak i u ovoj sali večeras, tako da je to koncept koji ćemo u budućem periodu promovisati. Vjerujem da zaista MACCOC može biti centar ne samo jedne djelatnosti koja u sebi sadrži ekonomiju, kulturu itd. i samim tim veza samo za Cetinje, već nešto što će imati svoje pozitivne implikacije za Crnu Goru, zapravo za širi region. Mislim da u tom kontekstu ga treba posmatrati, kao dugoročni projekat koji se svakako neće realizovati u jednoj godini ili dvije, već nešto što treba da ima svoj dugoročni karakter, i samim tim održivost koja će generisati ekonomske benefite za Cetinje. 
